
Apakah kegunaan Zirax 

Ia digunakan untuk merawat jangkitan 

virus atau jangkitan berulang virus seperti 

cacar air, kayap, kudis sejuk, herpes mata 

atau herpes genital. 

 

Bagaimana Zirax berfungsi 

Acyclovir adalah ubat antiviral yang 

digunakan dalam rawatan dan pencegahan 

jangkitan virus. Ia dapat membunuh atau 

menghentikan pertumbuhan virus. 
 

Sebelum mengambil Zirax 

- Bila tidak boleh mengambil 

  - Jika mempunyai alahan terhadap  

    acyclovir dan ramuan lain Zirax. 

 

- Sebelum menggunakan Zirax 

  Beritahu doktor atau ahli farmasi  

  - Jika tidak pasti cara menggunakan  

    Zirax. 

  - Jika terdapat masalah hati atau ginjal. 

 

- Jika mengambil ubat-ubat lain 

  Beritahu doktor atau ahli farmasi jika  

  menggunakan ubat-ubat di bawah: 

  - probenecid, digunakan untuk rawatan  

    gout 

  - zidovudine, digunakan sebagai  

    antivirus 

 

Cara menggunakan Zirax 

- Berapa banyak harus diambil 

  Untuk rawatan penyakit herpes  

  (termasuk herpes genital) – 200mg lima  

  kali sehari (biasanya setiap 4 jam semasa  

  berjaga) selama 5 – 10 hari.  

  Untuk pencegahan jangkitan berulang –  

  200mg dua hingga lima kali sehari  

  (perlu membuat penilaian semula dengan  

  penilaian keadaan jangkitan setiap 6 - 12  

  bulan) atau 400mg dua kali sehari.  

  Untuk rawatan cacar air atau kayap –  

  800mg lima kali sehari (setiap 4 jam  

   

 

 

  semasa berjaga) selama 7 – 10 hari.  

  Nota:  Beritahu doktor jika anda  

  mempunyai masalah buah pinggang  

  supaya dos boleh diselaraskan.  
 

- Bila perlu diambil 

  Selalu ambil Zirax mengikut arahan  

  doktor anda. Anda perlu semak dengan  

  doktor atau ahli farmasi anda jika tidak  

  pasti. 

 

- Berapa lama perlu diambil 

  Anda perlu semak dengan doktor atau    

  ahli farmasi anda. 

 

- Jika terlupa mengambil 

  Gunakan dos sebaik sahaja teringat.  

  Walau bagaimanapun, jikalau   

  menghampiri masa untuk dos yang  

  seterusnya, abaikan dos yang terlepas.  

  Jangan mengambil dos berganda sebagai  

  gantian dos yang terlepas. 

 

- Jika mengambil berlebihan(terlebih dos) 

  Jika terlebih mengambil dos Zirax,  

  hubungi doktor, jabatan kecemasan atau  

  pusat racun dengan segera. 

 

Semasa menggunakan Zirax 

- Perkara yang perlu dilakukan 

  Beritahu doktor ubat yang anda sedang  

  ambil. 

 

- Perkara yang tidak boleh dilakukan 

  Jangan memberi ubat ini kepada sesiapa  

  walaupun tanda-tanda penyakit mereka 

  serupa, kerana ini mungkin  

  mendatangkan mudarat. 
 

- Perkara yang perlu diberi perhatian  

  Jikalau anda hamil, menjadi hamil atau  

  menyusukan anak semasa rawatan, anda  

  tidak patut mengambil Zirax, kecuali  

  diarahkan oleh doktor. Doktor anda akan  

  mempertimbangkan manfaat dan risiko  

  rawatan kepada anda dan bayi anda.  

 

Kesan-kesan sampingan 

Gangguan gastrousus (loya, muntah, cirit-

birit), sakit kepala, ruam kulit, kulit atau 

putih mata menjadi kekuningan (jaundis), 

masalah buah pinggang seperti kurang 

atau tidak membuang air kencing, pening, 

letih, kekeliruan, halusinasi, gelisah, 

menggeletar, mengantuk, psikosis 

(masalah mental), konvulsi dan koma. 

Anda boleh melaporkan sebarang kesan 

sampingan atau kesan advers ubat kepada  

 

 

Pusat Pemantauan Kesan Advers Ubat  

Kebangsaan melalui No. Tel: 03-

78835550, atau laman web 

portal.bpfk.gov.my 

(Consumers  Reporting) 

 

Cara penyimpanan dan pelupusan  

Zirax 

- Penyimpanan 

  Simpan di tempat yang dingin dan    

  kering, di bawah 30
o
C. Jauhkan daripada  

  cahaya. Jauhkan daripada kanak-kanak. 

 

- Pelupusan 

  Dapatkan nasihat ahli farmasi cara  

  pelupusan ubat yang tidak diperlukan. 

 

Maklumat lanjut 

- Rupa dan warna produk 

  Tablet berbentuk segienam berwarna  

   coklat muda dan tertera segitiga pada  

   satu permukaan dan ‘ZIRAX’ pada  

   permukaan sebelah. 

 

- Bahan-bahan kandungan 

  - Bahan aktif: acyclovir 

  - Bahan tidak aktif: lactose monohydrate,  

sunset yellow lake, carmoisine lake,  

cornstarch, polyvinylpyrrolidone,  

magnesium stearate, microcrystalline  

cellulose dan croscarmellose sodium.. 

 

- Nombor MAL: 

  MAL19987377AZ 

 

Pengilang dan Pemegang  

pendaftaran produk 

Prime Pharmaceutical Sdn. Bhd. 

1505, Lorong Perusahaan Utama 1 

Taman Perindustrian Bukit Tengah 

14000 Bukit Mertajam, Pulau Pinang, 

Malaysia. 

 

Tarikh kemaskini RiMUP 

04/06/2015 

